
                                Ертегілер еліне саяхат

Ұйымдастырылған ашық  оқу қызметі
Білім беру саласы: Қатынас, Таным, Шығармашылық.
Бөлімі:  Көркем әдебиет, тіл дамыту, сенсорика, мүсіндеу.
Мақсаты: Балаларды геометриялық пішіндер мен түстерін ажыратуға үйрету. Қол саусақ моторикасын дамыту, ойынға белсенділігі мен қызығушылығын ояту. Ертегілерді көрсете отырып, балалардың сөздік қорын молайту, дұрыс сөйлеу дағдысын қалыптастыру. Есте сақтау қабілеттерін арттыру.
Көрнекіліктері: Ертегі түрлері бейнеленген слайдтар, мультимедиялық тақта, жұмсақ ойыншық – шалқан, карточкалар, әр балаға арналған ермексаз, тақтайша мен сүрткіш.
Әдіс-тәсілдері: Көрсету, сұрақ – жауап.
Билингвалдық компонент: бауырсақ – колобок, шалқан – репка, үйшік - теремок 

	Іс-әрекет бөлімдері
	Тәрбиешінің  іс-әрекеті
	Балалардың іс-әрекеті

	
    Мотивациялық -      
      қозғаушылық

	- Балалар, бүгінгі біздің оқу іс-әрекетімізге көптеген қонақтар келіпті. Кәне, олармен сәлемдесейік.
	- Сәлеметсіздер ме!
- Здравствуйте!

	

Ұйымдастырушылық – 
               ізденістік







	- Балалар, сендерге ертегілер ұнай ма?

- Қандай ертегілер білесіңдер?

- Ендеше, кәне бәріміз ертегілер еліне саяхат жасайық, қалайсыңдар ма?

- Ал ертегілер еліне бару үшін, бізге сиқырлы айна көмектеседі. Көптеген ертегі түрлерін көрсетеді. Кәне сиқырлы айнамызды оятайықшы.
       

    1 СЛАЙД  «Ертегілер еліне саяхат»
- Міне, сиқырлы айнамыз оянды, ендеше көрейік, қандай ертегі түрлерін көрсетеді екен бізге?
           2 СЛАЙД  «Шалқан» ертегісі
- Балалар, мына ертегіні таныдыңдар ма? Қалай аталады?
- Шалқанды орысша қалай атаймыз?
- Ал бұл ертегіде қандай кейіпкерлер бар?

- Дұрыс айтасыңдар. 
- Атамыздың шалқаны қандай болып өседі?
- Ендеше, шалқанды тартуға кейіпкерлерді кезегімен шақырайық. 
       Дид.ойын: «Ертегі кейіпкерлерін   ретімен қою»
- Сиқырлы айнамыз тағы қандай ертегі көрсетеді екен бізге?
               
2 СЛАЙД «Үйшік» ертегісі
- Бұл ертегіміз қалай аталады?
- Орысша қалай болады?
- Қандай кейіпкерлер бар бұл ертегіде?
            
               Дид. ойын: «Бөлігін тап»




          3 СЛАЙД  «Бауырсақ» ертегісі 
-Балалар, ал мына суретте қандай ертегі бейнеленген? 
- Бауырсақты орысша қалай атаймыз?

-Бауырсаққа кездесетін жануарларды мен жұмбақтайын. 
                     4 СЛАЙД        
Сылдырдан қорқады,                                           
Шошынып жортады.     
                    
                        5 СЛАЙД 
Сұр түсті жануар,
Ақсиған тістері бар.     
 
                    6 СЛАЙД          
Маң маң маң басып жүреді,                                
Балды жақсы көреді.      
                    
7 СЛАЙД
Өзі ширақ, өзі қу,
Жүрген жері айқай-шу.     
 
-Жарайсыңдар, балалар! Жұмбақтың шешімін дұрыс таптыңдар. Ал, бауырсақты кім пісіреді?
(Қонаққа бауырсағын іздеп Әже келеді)
- Сәлеметсіңдер ме, балалар! Менің тентек бауырсағымды көрген жоқсыңдар ма? Терезенің алдына қойып едім, қашып кетті. 
- Сәлеметсіз бе, әже! Жоқ, сіздің бауырсағыңызды көрген жоқпыз.
- Қап, енді не істеймін? Үйде ата бауырсақ жегісі келіп отыр еді...
- Әже, сіз уайыдамаңыз, біздің балалар сізге көп бауырсақ жасап береді. Жасап береміз бе, балалар?
- Бауырсақты жасамас бұрын кәне қолымызды жаттықтырып алайық.
Саусаққа арналған жаттығу
Қуыр, қуыр, қуырмаш, 
Балапанға бидай шаш,
Балаларға тәтті шаш.
- дей келіп, жұмылған әр саусақты жеке-жеке ашады:
Сен түйеңе бар, Сен жылқыға бар.
Сен сиырға бар, Сен қойыңа бар,
Сен үйде отырып анаңа көмектес.
8 СЛАЙД (бауырсақтың суреті)
 -Бауырсақтың пішіні қандай? 
- Түсі ше?
- Бауырсақты жасау үшін, мүсіндеудің қандай әдісін қолданамыз?
           (Ермексаздан бауырсақ жасау)
- Дұрыс айтасыңдар, ендеше жұмысқа кірісейік. Жеңімізді түреміз. Ермексазды домалақтаймыз.
	· Ия, ұнайды 

Балалар өздері білетін ертегілерді атайды.

Балалар мультимедиялық тақтаға назар аударады.


- Сиқырлы айнаны оятамыз,
   Ертегілер еліне барамыз.



 



- Шалқан ертегісі
- Репка

-Ата, әже, немере, ит, мысық және тышқан


- Үлкен болып өседі


Балалар ойыншық шалқанға ертегі кейіпкерлерін ретімен орналастырады.
-Үйшік
- Теремок
- Тышқан, құрбақа, қоян, қасқыр, түлкі және аю

Балалар ертегі кейіпкерлерінің шатасқан жарты бөлігін табады.

- Бауырсақ
- Орысша колобок деп атаймыз.




- Қоян (қоянның жүрісін салады)


- Қасқыр  (қасқырдың даусын салады)


– Аю (аюдың жүрісін салады)  


– Түлкі (түлкінің жүрісін салады)


- Әже пісіреді.

Балалар әжемен сәлемдеседі

- Жоқ, көрген жоқпыз







- Ия



Балалар саусаққа арналған жаттығуды сөздерін айта отырып, орындайды.





- Домалақ
- Сары түсті

- Домалақтаймыз

Балалар тәрбиешінің көмегімен ермексаздан 
бауырсақты жасайды.


	
Рефлексиялық - түзетушілік



	Әже бауырсақтарды алып, рахметін айтады. Балаларға кәмпит беріп, қоштасады.
-Жарайсыңдар, балалар! Барлық ертегілерді таниды екенсіңдер.
-Қандай ертегілерді көрсетті бізге сиқырлы айна?
-Қонаққа кім келді бізге?
-Біз әженге не жасап бердік?
-Жарайсыңдар, балалар! Барлықтарын ақылды епті екенсіңдер!
-Сендерге бүгінгі ертегілер еліне жасаған саяхатымыз ұнады ма?
-Ендеше тобымызға қайтайық.

	Балалар әжемен қоштасады.



Балалардың жауаптары



Күтілетін нәтиже:
Біледі: Ертегі түрлерін ажыратып, кейіпкерлерін атай алады. Геометриялық пішіндер мен түстерді біледі.
Түсінеді: Ертегінің мазмұнын өз түсінігімен әңгімелей алады.
Меңгереді: Ертегіні зейін қойып тыңдай біледі. Мүсіндеу тәсілдерін орындай алады.

